Nafarroako Parlamentuko Mahaiak, 2016ko maiatzaren 16an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Mónica Doménech Linde andreak aurkeztutako galdera, Etxez Etxeko Laguntza Zerbitzuari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko maiatzaren 16an

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) parlamentu-taldeari atxikita dagoen eta Nafarroako Gorteetako kide den Mónica Doménech Linde andreak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, Etxez Etxeko Laguntza Zerbitzuaren 2015eko oroitidazkiari buruzkoa eta 2016ko hilabeteetako datuak eskura ote dituzten jakitekoa, Eskubide Sozialetako lehendakariordeak idatziz erantzun dezan:

– Etxez etxeko laguntza zerbitzua osatzen duten profesionalak, eta programara bideratutako lanaldi osoko lanpostuen kopurua, zuzeneko edo zeharkako kontrataziokoetatik bereizita. Kontuan hartuz programen araberako arduraldia. Lanaldi osoko profesionalaren arreta-ratioa.

– Zeharkako kontratazioaren bidez zerbitzua ematen duten entitateak, arloka banakatuta.

– Gizarte langileen jardueraren banaketa.

Udalak udal arautegiaren arabera, eta etxez etxeko laguntzako beste zerbitzu batzuk; ELZko ordutegiak, erabiltzaileak, eta eskualdeen arabera hartzen diren prestazioak. Banaketa, zerbitzuen eta adinen arabera; laguntza teknikoetarako maileguak.

Iruñean, 2016ko maiatzaren 10ean

Foru parlamentaria: Mónica Doménech Linde

